
桑溪禊飲詩二首

作者：徐熥　明

題陳伯孺畫

本作品收錄於《幔亭集 (四庫全書本)/卷02》和《幔亭集/卷02》

暮春有餘閒，出郊騁逰目。

桑溪激清湍，澄泓遞洄洑。

㣲暄起川涘，輕隂垂灌木。

羣賢互箕踞，浮觴泝溪曲。

週遭信隄岸，斟酌勞童僕。

石矗防仄傾，流駛慮顛覆。

幽賞豁塵襟，餘薌散春服。

尊罍猶未罄，羲輪欲廻轂。

俯仰成古今，動静悟往復。

誰哉契我心，蘭亭有髙躅。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

